  Lëtzebuerg, am Februar 2015
[image: image1.png]



Betrëfft :
Aktioun “Op Kannerféiss duerch d’Welt”  
 

Editioun 2015
Madame, Monsieur,
Mir erlaben eis, Iech eis flott Aktioun virzestellen, bei där mir eis freeën géingen nees op är Participatioun zielen ze kënnen. Si gëtt vum “Klima-Bündnis Lëtzebuerg” zesummen mam “Mouvement Ecologique” ënnert dem Patronage vum Éducatiounsministère organiséiert a vum Ministère fir Nohalteg Entwécklung ënnerstëtzt.
Bei dëser Aktioun geet et och 2015 dorëms, d’ Kanner fir eng ëmweltfrëndlech Mobilitéit an doduerch och fir de Klimaschutz ze sensibiliséieren. D’Aktioun fënnt während enger oder och méi Wochen tëschent Mäi an Enn Oktober 2015 statt (wéini genau a wéi laang ass Iech iwwerlooss). Déi Initiative, déi a ganz Europa duerchgefouert gëtt, hat schonns déi Joeren virdrun e groussen Succès. Bei der leschter Editioun 2013 hunn alleng hei am Land ronn 1350 Kanner aus 86 Schoulklassen 20.734 Gréng Meilen gesammelt!
Dëst Joer wéilte mer Iech besonneg un d’Häerz leeën fir matzemaachen. Well déi nächst Klimakonferenz am Dezember zu Paräis fënnt statt zu engem Ament, wou Lëtzebuerg d’Présidence vun der EU huet, an also ganz staark an den Verhandlungen wäert implizéiert sënn. Mer brauchen dowéinst och aus eisem Land en däitlecht Zeechen dat mer selwer an eis Kanner et eescht mengen mam Klimaschutz.
Interessant fir Iech dierft och sinn, datt mir Iech adaptéiert Material zur Verfügung stelle kënnen, esou z.B. e Begleetheft fir Léierin/Schoulmeeschter an Éducateuren, Hefter wou d’Kanner Stickeren apeche kënnen, Virlage fir e Kannerverkéiersavis auszeschaffen, Affichen, avm. Dëst Material ass och speziell fir déi eenzel Altersgruppen ausgeschafft ginn, esou datt d’Matmaachen fir all Kand Freed mécht. Dir kennt Iech dëst Material scho mol ukucken op www.kindermeilen.eu.

D’ Offer fir bei der Aktioun mat ze maachen ass fir all Schoulklassen, Schoulgebaier, Crèchen oder Jugendgruppen gratis. 

Fir ofschätzen ze kënnen, wéivill Material mir drécke loossen mussen, wiere mir frou, wann Dir eis géingt bis allerspéitstens de 4. Mäi Bescheed soen. Am Flyer fannt Dir e Formulaire fir är Klass unzemellen, op www.klimabuendnis.lu fannt Dir och Formulairen fir ganz Schoulen, Crèchen oder Jugendgruppen unzemellen. Mir freeën eis op Iech!
Mat beschte Gréiss,

